

Cofnodion Cyfarfod Bwrdd CCDG, 9 Hydref, 2025

Yn bresennol:  
Erica Cassin (Cadeirydd)
Andrew Clark 
Joni Ayn-Alexander
Rhian Roberts (RhR)
Tony Smith 
Azza Ali
Richard Thomas
Natalie Richards
Nan Williams

O Gyrfa Cymru:
Nikki Lawrence
Ruth Ryder (RR)
Amie Field
Emma Blandon – Pennaeth Digidol a Chyfathrebu (eitem 10 ar yr agenda)

Llywodraeth Cymru:
  Sam Evans
  Neil Surman

  Absennol:
Dave Mathews (DM)
Kate Daubney
Viv Laing
Rokib Uddin
Helen White
Sharon James-Evans

Ysgrifenyddiaeth:
Donna Millward (DMM)
	

1. YMDDIHEURIADAU/DATGANIADAU O FUDDIANT

Cafwyd ymddiheuriadau gan Dave Mathews (DM), Kate Daubney, Viv Laing, Rokib Uddin, Helen White a Sharon James-Evans.

Ni nodwyd unrhyw ddatganiadau o fuddiant newydd.  

2. COFNODION Y CYFARFOD BLAENOROL, 22 Gorffennaf 2025

Cymeradwywyd cofnodion y cyfarfod blaenorol fel cofnod cywir.



3. MATERION SY'N CODI:

	Cam gweithredu 
	Cynnydd

	CAM GWEITHREDU 1: Dosbarthu'r adroddiadau terfynol gan bwyllgorau'r Senedd ymhlith aelodau'r Pwyllgor Perfformiad ac Effaith cyn gynted ag y byddant ar gael.

	Mae'r cam gweithredu hwn i'w gario drosodd i gyfarfod nesaf Bwrdd CCDG.


	CAM GWEITHREDU 2: Y Cadeirydd i ysgrifennu at yr holl weithwyr i ddiolch iddynt a chydnabod eu hymdrechion a'u cyflawniadau.

	Wedi'i gwblhau.

	CAM GWEITHREDU 3: Cynrychiolydd Llywodraeth Cymru i rannu cyswllt adroddiad y Sefydliad ar gyfer Cydweithrediad a Datblygiad Economaidd (OECD) gydag aelodau'r bwrdd unwaith y bydd ar gael.

	Wedi'i gwblhau.

	CAM GWEITHREDU 4:  Cynrychiolydd Llywodraeth Cymru i rannu’r adroddiad ar rôl Cymru’n Gweithio mewn carchardai,  dolen i aelodau'r bwrdd pan fydd ar gael.

	Wedi'i gwblhau.

	CAM GWEITHREDU 5: Y Prif Weithredydd i rannu'r adroddiad ROI blaenorol gydag aelodau'r bwrdd.

	Wedi'i gwblhau.

	CAM GWEITHREDU 6: Aelodau'r Bwrdd i awgrymu cysylltiadau cymunedol a darparu adborth ar yr SEP.
	Wedi'i gwblhau.



4. DIWEDDARIAD Y CADEIRYDD – LLAFAR

4.1	Aelodau newydd o'r Bwrdd
Croesawodd y Cadeirydd aelodau newydd i'r Bwrdd yn ffurfiol.

4.2	Newidiadau i'r bwrdd
Rhoddodd y Cadeirydd y wybodaeth ddiweddaraf i'r aelodau bod DM (Uwch-berchennog Risg Gwybodaeth) wedi ymddiswyddo o'r Bwrdd a chadarnhaodd fod TS wedi'i benodi fel yr Uwch-berchennog Risg Gwybodaeth newydd.

Bydd KD yn gorffen eu tymor cyntaf ym mis Rhagfyr 2025, a bydd RT yn gorffen eu hail dymor ym mis Ionawr 2026.

Mae recriwtio yn mynd rhagddo am aelod ychwanegol i’r bwrdd, er mwyn cael y nifer llawn erbyn diwedd mis Ionawr.


4.3	Is-bwyllgorau
Rhoddodd y Cadeirydd y wybodaeth ddiweddaraf i'r aelodau am y newidiadau i Gadeiryddion yr Is-bwyllgorau.

4.4 Rolau Hyrwyddwr y Bwrdd
Rhoddodd y Cadeirydd y wybodaeth ddiweddaraf i'r aelodau bod TS wedi'i benodi fel Uwch-berchennog Risg Gwybodaeth newydd, RhR wedi'i benodi fel hyrwyddwr chwythu'r chwiban ac atgoffodd aelodau mai NR yw’r hyrwyddwr diogelu.

4.5	Cyfarfod Cadeiryddion Cyrff Cyhoeddus
Rhoddodd y Cadeirydd y wybodaeth ddiweddaraf i'r aelodau ar Gyfarfod diweddar Cadeiryddion Cyrff Cyhoeddus ac amlygodd y ffocws parhaus ar Gydraddoldeb, Amrywiaeth a Chynhwysiant (EDI), yn enwedig Cynllun Gweithredu Cymru Wrth-hiliol. Mae mwy o ffocws hefyd ar anabledd a chau bwlch cyflogaeth anabledd, gydag argymhellion newydd gan Ysgrifennydd y Cabinet dros Gyfiawnder Cymdeithasol.

4.6 Cydnabyddiaeth Ariannol y Bwrdd
Rhoddodd y cadeirydd y wybodaeth ddiweddaraf i'r aelodau bod yr adolygiad o gydnabyddiaeth ariannol y bwrdd wedi'i gwblhau a rhaid aros nawr am benderfyniad Ysgrifennydd y Cabinet. Bydd diweddariad yn dilyn pan fydd ar gael.

4.7	Dilysiad Tŷ Cwmnïau
Rhoddodd y Cadeirydd wybod i'r aelodau am ofynion newydd Tŷ'r Cwmnïau ar gyfer gwirio hunaniaeth cyfarwyddyddau, gan gynnwys y broses a'r dyddiadau cau.

CAM GWEITHREDU 2: Cwblhau trefniadau gwirio hunaniaeth cyfarwyddyddau gyda Tŷ'r Cwmnïau ac anfon y cod at DMM ar gyfer cofnodion Gyrfa Cymru. 

5. 	ADRODDIAD Y PRIF WEITHREDYDD 

Trafododd yr aelodau’r adroddiad a oedd wedi’i rannu.

5.1	Eiddo
	Adroddodd y Prif Weithredydd fod cynnig newydd ar gyfer swyddfa Parc Menai wedi'i dderbyn.

5.2 	Risgiau i’r Cwmni Allweddol
Mae'r adroddiad yn tynnu sylw at bum risg allweddol sy’n aros yr un fath ers yr adroddiad blaenorol sydd bellach yn cynnwys camau lliniarol.

5.3	Dyfarniad Cyflog
Mae Unsain wedi cyflwyno eu hawliad cyflog ar gyfer 2025/26, ac mae cynnig bellach wedi'i gyflwyno mewn ymateb.

5.4	Ymgysylltu â Rhanddeiliaid
Mae'r Prif Weithredydd yn cynnal cyfarfodydd rheolaidd gyda rhanddeiliaid allweddol, gan gynnwys Prif Weithredydd Canolfan Addysg Gyrfaoedd Awstralia. Cyfarfu'r Prif Weithredydd â Jack Sargeant AS a mynychu digwyddiad gorwelion gwyrdd sero net: grymuso sgiliau yn y dyfodol yn is-orsaf Morlais.

5.5	Tîm Gweithredol 
Cadarnhaodd y Prif Weithredydd fod EJ wedi'i benodi'n bennaeth dros dro y gwasanaethau i bobl ifanc.

5.6	Cynllunio Gweithredol 2026/27
Yn dilyn adborth gan yr holl staff, a thrafodaeth gan y Tîm Uwch-reolwyr, nodwyd newidiadau i'r dull o gynllunio busnes ar gyfer eleni. Bydd yr holl gydweithwyr ar draws y cwmni yn dod ynghyd ym mis Mehefin/Gorffennaf ar gyfer cynadleddau rhanbarthol.  

Awgrymodd yr aelodau y byddai'r gynhadledd yn gyfle da i aelodau'r Bwrdd ymgysylltu'n ehangach â chydweithwyr.
           
            CAM GWEITHREDU 3: Dosbarthu dyddiadau cynadleddau staff rhanbarthol ymhlith       
            aelodau'r bwrdd.

5.7	Cwynion/ Canmoliaeth
Crybwyllodd y Prif Weithredydd fod cwynion/ canmoliaeth wedi'u cynnwys yn yr adroddiad. Rhannodd AF ganmoliaeth sy'n dangos effaith gadarnhaol profiad gwaith wedi'i deilwra ar berson ifanc a'i deulu.

5.8	Dangosyddion Perfformiad Allweddol (DPA)
Darparwyd diweddariad ar DPA y cwmni. Nododd yr Aelodau nad oes unrhyw bryderon a bod perfformiad ar y trywydd iawn.


6. DIWEDDARIAD LLYWODRAETH CYMRU 

6.1       Y Gyllideb Ddrafft ar gyfer 2026/27
Disgwylir i gyllideb ddrafft Llywodraeth Cymru gael ei chyhoeddi ym mis Hydref 2025.

6.2 Archwiliad Sgiliau Newydd i Gymru.
Bydd archwiliad sgiliau newydd i Gymru yn cael ei lansio cyn Nadolig 2025.

6.3 Diweddariadau Medr
Gweithio gyda Medr ar weithredu’n ffurfiol darpariaethau prentisiaethau y Ddeddf Addysg Drydyddol ac Ymchwil.



6.4 	Diweddariadau'r Pwyllgor
 	Y Papur Llwybrau at Brentisiaeth sy'n cyfeirio at gyfraniadau Gyrfa Cymru a   
             gyhoeddwyd ddiwedd Gorffennaf 2025.

6.5      Strategaeth Addysg a Hyfforddiant Galwedigaethol i Gymru
     Mae bwrdd gweinidogol yn goruchwylio'r gwaith o ddatblygu strategaeth     
     addysg a hyfforddiant galwedigaethol i Gymru, gyda chyfarfodydd misol ac 
     ymgysylltu â  rhanddeiliaid.

6.6 Gwaith strategaeth
Mae adroddiadau ar sgiliau gwyrdd a chynhyrchiant busnesau bach a chanolig wedi'u cyhoeddi, gydag adroddiadau pellach ar wynt ar y môr arnofiol a Deallusrwydd Artiffisial ar y gweill.

7. CYNNYDD Y STRATEGAETH NEWYDD

Rhoddodd y Prif Weithredydd ddiweddariad ar gynnydd y strategaeth newydd, gan amlinellu'r hyn y cytunwyd arno hyd yma, a'r cynnydd cyffredinol sy'n cael ei wneud.

Mae pwrpas y cwmni wedi'i nodi yn y ddogfen fframwaith, a bydd y cynnig ar gyfer gweledigaeth newydd y cwmni yn cael ei drafod ymhellach gyda'r tîm uwch-reolwyr ac aelodau'r bwrdd. Nododd yr Aelodau hefyd fod tri nod strategol wedi'u drafftio.

Mae cam nesaf y datblygiadau yn cynnwys ymgysylltu â rhanddeiliaid, gyda grwpiau ffocws wedi'u cynllunio i gefnogi ymgynghoriad ehangach.

Awgrymodd aelodau'r bwrdd y dylid ehangu’r ymgynghoriadau â rhanddeiliaid i gynnwys prifysgolion, cyrff addysg haen ganol, a grwpiau cymunedol sydd wedi'u tangynrychioli a phwysleisiodd bwysigrwydd cynnwys effaith fesuradwy mewn nodau strategol. 

Nododd y Prif Weithredydd y bydd y strategaeth newydd yn cael ei thrafod ymhellach yng nghyfarfod nesaf y bwrdd.

8. CYFRIFON DIWEDD BLWYDDYN

Derbyniodd aelodau'r bwrdd y cyfrifon diwedd blwyddyn wedi'u diweddaru. Nodwyd dau ddiweddariad mawr o'r drafft a adolygwyd gan y Pwyllgor Cyllid, Archwilio a Risg.

Cymeradwyodd aelodau'r bwrdd y cyfrifon, gydag awdurdod dirprwyedig i'r Pwyllgor Cyllid, Archwilio a Risg ar gyfer unrhyw fân addasiadau terfynol.



9. CYFRIFON RHEOLI

Cyflwynodd y Cyfarwyddydd Adnoddau a Thrawsnewid y cyfrifon rheoli, a chawsant eu cymeradwyo gan y Bwrdd.  

10. ADRODDIADAU PERFFORMIAD CHWARTEROL

Rhoddodd y Cyfarwyddydd Cyflwyno Gwasanaethau ddiweddariad cynhwysfawr ar lafar ar yr adroddiad perfformiad chwarterol, gan ganolbwyntio ar wasanaethau i bobl ifanc, gwasanaethau rhanddeiliaid, a Cymru’n Gweithio, yn ogystal ag arloesi digidol parhaus a chyflwyno adnoddau mesur effaith newydd.

Nododd aelodau'r bwrdd fod yr holl DPA ar y trywydd iawn o leiaf, ac eithrio atgyfeiriadau pobl ifanc yn Cymru’n Gweithio, sy'n cael ei reoli'n weithredol.

Canmolodd aelodau'r bwrdd dryloywder a manylder yr adroddiadau, yn enwedig y metrigau effaith newydd.


11. ADRODDIAD BLYNYDDOL DRAFFT

Cyflwynodd y Pennaeth Digidol a Chyfathrebu fformat newydd y cynllun cyfathrebu ar gyfer yr adroddiad blynyddol, sy’n cael ei arwain gan astudiaethau achos.

Amlinellodd y Pennaeth Digidol a Chyfathrebu ymgyrch gynhwysfawr i hyrwyddo'r adroddiad blynyddol, gan gynnwys y cyfryngau cymdeithasol, y wasg a chysylltiadau cyhoeddus (cenedlaethol a rhanbarthol), diweddariadau gwe, a bwletinau rhanddeiliaid wedi'u targedu organig ac am dâl. Bydd yr ymgyrch yn un dair wythnos o hyd.

Trafododd aelodau'r bwrdd yr adroddiad gan awgrymu y gallent rannu’r cynnwys trwy eu rhwydweithiau eu hunain, gyda chefnogaeth y tîm cyfathrebu.

Canmolodd aelodau'r bwrdd gynllun newydd yr adroddiad.
 
12. Ch2: Y PWYLLGOR CYLLID, ARCHWILIO A RISG – COFNODION (DRAFFT) – 29 GORFFENNAF, 2025

Rhannwyd cofnodion y cyfarfod diwethaf, ac amlinellodd y Cadeirydd bwyntiau allweddol y cyfarfod ar gyfer aelodau. 

Clywodd yr aelodau fod hyfforddiant ymwybyddiaeth seiber yn cael ei drefnu ar gyfer Aelodau’r Bwrdd.

13. Ch2: Y PWYLLGOR PERFFORMIAD AC EFFAITH – COFNODION (DRAFFT) – 18 MEDI, 2025

Rhannwyd cofnodion y cyfarfod diwethaf.

14. Ch2: Y PWYLLGOR MATERION POBL – COFNODION (DRAFFT) – 13 AWST, 2025

Rhannwyd cofnodion y cyfarfod diwethaf, ac amlinellodd y Cadeirydd bwyntiau allweddol y cyfarfod ar gyfer aelodau. 

15. UNRHYW FATER ARALL
	
Cyhoeddi Cofnodion
Holodd aelodau a yw cofnodion bwrdd a phwyllgor yn cael eu cyhoeddi. Nododd yr aelodau mai dim ond cofnodion y bwrdd sy'n cael eu cyhoeddi ar hyn o bryd.

CAM GWEITHREDU 4: Sicrhau bod cofnodion cryno ar gyfer y Pwyllgor Cyllid, Archwilio a Risg yn cael eu cyhoeddi a chadarnhau'r cyhoeddiad i'r bwrdd. 

	Cofnod o’r camau gweithredu:
	Arwain
	Diweddariad i'w ddarparu:

	CAM GWEITHREDU 1: Dosbarthu'r adroddiadau terfynol gan bwyllgorau'r Senedd ymhlith aelodau'r Pwyllgor Perfformio ac Effaith cyn gynted ag y byddant ar gael.
	NL / AF
	Cyn gynted â phosibl

	CAM  GWEITHREDU 2: Cwblhau trefniadau gwirio hunaniaeth cyfarwyddyddau gyda Tŷ'r Cwmnïau ac anfon y cod at DMM ar gyfer cofnodion Gyrfa Cymru. 

	Aelodau'r Bwrdd
	Cyn gynted â phosibl

	CAM GWEITHREDU 3: Dosbarthu dyddiadau cynadleddau staff rhanbarthol ymhlith aelodau'r bwrdd. 
	DMM
	Cyn gynted â phosibl

	CAM GWEITHREDU 4: Sicrhau bod cofnodion cryno ar gyfer y Pwyllgor Cyllid, Archwilio a Risg yn cael eu cyhoeddi a chadarnhau'r cyhoeddiad i'r bwrdd.
	DMM
	Cyn gynted â phosibl

	
Nid oes camau gweithredu pellach wedi'u cofnodi

